
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ ზოგიერთ საჯარო სამართლის იურიდიულ პირებში ფუნქციებისა და უფლებამოსილებების გადანაწილებასთან/განხორციელებასთან დაკავშირებით გასატარებელ ღონისძიებებათა შესახებ 	Comment by Tamar Kerdzaia: გარდა მითითებულისა, დადგენილება, თავისი შინაარსით, ასევე არეგულირებს ზოგიერთი სსიპ-ის რეორგანიზაციისა და შერწყმის საკითხებსაც. ამიტომ, დოკუმენტის სათაურთან მისი შინაარსის მეტად შესაბამისობის მიზნით, სასურველი იქნებოდა სათაურში დამატებულიყო ასევე ჩანაწერი: „ზოგიერთი საჯარო სამართლის იურიდიული პირის რეორგანიზაციასა და შერწმასთან დაკავშირებით გასატარებელ ღონისძიებების შესახებ.“

„საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლისა და „საჯარო სამართლის იურიდიული პირის შესახებ“ საქართველოს კანონის შესაბამისად, 

მუხლი 1. 
მოწონებულ იქნეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) წინადადება, მის სახელმწიფო კონტროლს დაქვემდებარებულ ზოგიერთ საჯარო სამართლის იურიდიულ პირში შესაბამისი ფუნქციებისა და უფლებამოსილებების ოპტიმალური გადანაწილებისა და ამ მიზნით განსახორციელებელ ღონისძიებათა შესახებ, კერძოდ: 
1.  ერთი მაკონტროლებელი:	Comment by Tamar Kerdzaia: ზოგიერთ პუნქტს აქვს სათაური ზოგს - არა. უმჯობესია, დოკუმენტის სტრუქტურული გამართულობის მიზნით, ან ყველა დასათაურდეს, ან - არცერთი.
ა) განხორციელდეს სამინისტროს სახელმწიფო კონტროლს დაქვემდებარებული სამედიცინო და ფარმაცევტული საქმიანობის სახელმწიფო მარეგულირებელი ორგანოების გაერთიანება. შესაბამისად, სსიპ - წამლის სააგენტო რეორგანიზაციის გზით მიუერთდეს სსიპ - სამედიცინო საქმიანობის სახელმწიფო რეგულირების სააგენტოს და ჩამოყალიბდეს სსიპ „სამედიცინო და ფარმაცევტული საქმიანობის რეგულირების სააგენტოს“ სახით. 	Comment by Tamar Kerdzaia: უმჯობესი იქნება „გაერთიანების“ ნაცვლად, გამოყენებლი იქნას ტერმინი - „შერწყმა“ (იხ. საჯარო სამსახურის შესახებ კანონის XI თავი).
ბ) სსიპ „სამედიცინო და ფარმაცევტული საქმიანობის რეგულირების სააგენტო“ ჩაითვალოს სსიპ „წამლის სააგენტოს“ და სსიპ „სამედიცინო საქმიანობის სახელმწიფო რეგულირების სააგენტოს“ უფლებამონაცვლედ ყველა სახის ურთიერთობებში. 	Comment by Tamar Kerdzaia: სასურველია ჩანაწერი იმგვარად დაზუსტდეს, რომ ცხადად ჩანდეს, ორი სსიპ-ის შერწყმა ხდება, თუ ერთის შერწყმა მეორესთვის (თითოეული ფორმა მომავალში თავის სამართლებრივ შედეგს გამოიწვევს).

წინამდებარე დადგენილების მე-5 მუხლის „ა“ პუნქტის თანახმად, ძალადაკარგულად ცხადდება მხოლოდ დადგენილება „საჯარო სამართლის იურიდიული პირის - „წამლის სააგენტოს დაფუძნების შესახებ“ და არა დადგენილება „ სამედიცინო საქმიანობის სახელმწიფო რეგულირების სააგენტოს დაფუძნების შესახებ“. ამ ჩანაწერით უნდა ვივარაუდოთ,  რომ ამ უკანასკნელს შეერწყმება წამლის სააგენტო და ეცვლება სახელწოდება. ასეთ შემთხვევაში, უფლებამონაცვლეობის საკითხი სამედიცინო საქმიანობის სახელმწიფო რეგულირების სააგენტოს ნაწილში არ დგება, არამედ მხოლოდ წამლის სააგენტოს უფლებამონაცვლეობა ხდება.
გ) განხორციელდეს სსიპ „სოციალური მომსახურების სააგენტოს“ კონტროლის დეპარტამენტის ჯანმრთელობის დაცვის პროგრამების კონტროლის მიმართულების გამოყოფა და მისი ფუნქცია/მოვალეობები შესაბამისი მატერიალური რესურსით გადაეცეს სსიპ „სამედიცინო და ფარმაცევტული საქმიანობის რეგულირების სააგენტოს“. 
დ) სსიპ „მონიტორინგისა და რეგულირების სააგენტოს“ სახელმწიფო კონტროლი, დებულების დამტკიცება და წარმომადგენლობაზე უფლებამოსილი პირის დანიშვნა/გათავისუფლება განხორციელდეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ. 
2. სსიპ „სოციალური მომსახურების სააგენტოს“, როგორც მეურვეობისა და მზრუნველობის ორგანოს ფუნქციები და უფლებამოსილებანი, საკანონმდელო ცვლილებების განხორციელების შემდგომ გადაეცეს სსიპ - „ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდს”.	Comment by Tamar Kerdzaia: 	Comment by Tamar Kerdzaia: კარგად არ ჩანს, რომელ საკანონმდებლო ცვლილებებზეა საუბარი. თუ იგულისხმება რეორგანიზაციის მიზნით განსახორციელებელი ცვლილებები, მაშინ ეს წინამდებარე დებულებით გათვალისწინებულ ყველა ცვლილებას ეხება და მხოლოდ ამ პუნქტში ამის აღნიშვნა აღარ ხდება საჭირო. ამასთან,  წინამდებარე დადგენილების მე-6 მუხლი ისედაც აწესრიგებს, როდის უნდა ამოქმედდეს შესაბამისი მუხლები.	Comment by Natia Khmaladze: ამ ფონდის დასახელება რჩება ისევ ასე? კანონში წერია ახლა მისი დასახელება და შესაბამისად, თუ ცვლილება იგეგმება მაგის ცვლიება იქნება გასაკეთებელი 
3. იძულებით გადაადგილებულ პირებთან და ეკომიგრანტებთან დაკავშირებული ფუნქციებისა და უფლებამოსილებების ეფექტური მართვის მიზნით, „საჯარო სამართლის იურიდიული პირის შესახებ“ საქართველოს კანონის მე-5 მუხლის მე-2 პუნქტის „ბ“ ქვეპუნქტის შესაბამისად:	Comment by Tamar Kerdzaia: აღნიშნული წინადადება, თავისი სამართლებრივი ბუნებით წარმოადგენს შეთავაზებული ცვლილების დასაბუთებას, რაც სხვა ცვლილებების შემთხვევებში არ გვხვდება. სასურველი იქნებოდა, დოკუმენტის ერთგვაროვნების მიზნით, ან ყველა დაგეგმილ ცვლილებასთან მიეთითოს შესაბამისი დასაბუთება, ან აქედანაც იქნას ამოღებული.
ა) შეიქმნას სსიპ „დევნილთა, ეკომიგრანტთა და საარსებო წყაროებით უზრუნველყოფის სააგენტო“;
ბ)  სსიპ „დევნილთა, ეკომიგრანტთა და საარსებო წყაროებით უზრუნველყოფის სააგენტოს“ სახელმწიფო კონტროლი, დებულების დამტკიცება და წარმომადგენლობაზე უფლებამოსილი პირის დანიშვნა/გათავისუფლება განახორციელოს სამინისტრომ;
გ) სსიპ „საარსებო წყაროებით უზრუნველყოფის სააგენტოს“ ფუნქციები და უფლებამოსილებები გადაეცეს სსიპ „დევნილთა, ეკომიგრანტთა და საარსებო წყაროებით უზრუნველყოფის სააგენტოს“.
დ) სსიპ „სოციალური მომსახურების სააგენტოს“ დევნილებთან და ეკომიგრანტებთან დაკავშირებული ფუნქციები და უფლებამოსილებები გადაეცეს სსიპ „დევნილთა, ეკომიგრანტთა და საარსებო წყაროებით უზრუნველყოფის სააგენტოს“.
ე) სსიპ „დევნილთა, ეკომიგრანტთა და საარსებო წყაროებით უზრუნველყოფის სააგენტო“ განისაზღვროს:
ე.ა) სსიპ „საარსებო წყაროებით უზრუნველყოფის სააგენტოს“ უფლებამონაცვლედ;
ე.ბ) სსიპ „სოციალური მომსახურების სააგენტოს“ უფლებამონაცვლედ დევნილთა და ეკომიგრანთა საკითხების მიმართულებით;
ე.გ) სამინისტროს უფლებამონაცვლედ, როგორც ყოფილი ოკუპირებული ტერიტორიებიდან იძულებით გადაადგილებულ პირთა, ლტოლვილთა და განსახლების სამინისტროს ფუნქციებისა და უფლებამოსილებების ნაწილში მიმდინარე, დასრულებულ ან აღსასრულებელ სასამართლო საქმეებზე (მათი აღსრულების ჩათვლით).	Comment by Tamar Kerdzaia: მეტი სიცხადისთვის, შესაძლოა აღნიშნული პუნქტი შემდეგნაირად ჩამოყალიბდეს:

ე.გ.) ოკუპირებული ტერიტორიებიდან იძულებით გადაადგილებულ პირთა, ლტოლვილთა და განსახლების ყოფილი სამინისტროს უფლებამონაცვლედ, მისი ფუნქციებისა და უფლებამოსილებების ნაწილში მიმდინარე, დასრულებულ ან აღსასრულებელ სასამართლო საქმეებზე (მათი აღსრულების ჩათვლით).	Comment by Natia Khmaladze: ყოფილი დევნილების სამინისტროდან მემკვიდრეობით გვერგო რამოდენიმე საკადრო პრობლემური ქეისი და ამ ახალ სსიპ-ს ხომ არ დავუბრუნოთ უკან??? მაგ. ერთზე აღდგენის მიზნით გადაწყვეტილების მიღებაა საჭირო.
 4. დასაქმების ხელშეწყობის განვითარება:
ა) სახელმწიფოს მხრიდან შრომის ბაზრის აქტიური პოლიტიკის განხორციელებისა და მოსახლეობის დასაქმების ხელშეწყობის (მათ შორის ცირკულარული შრომითი მიგრაციის ხელშეწყობის) მიზნით „საჯარო სამართლის იურიდიული პირის შესახებ“ საქართველოს კანონის მე-5 მუხლის მე-2 პუნქტის „ბ“ ქვეპუნქტის შესაბამისად შეიქმნას საჯარო სამართლის იურიდიული პირი - შრომისა და დასაქმების ხელშეწყობის სააგენტო;
ბ) სსიპ - „შრომისა და დასაქმების ხელშეწყობის სააგენტოს“ სახელმწიფო კონტროლი, დებულების დამტკიცება და წარმომადგენლობაზე უფლებამოსილი პირის დანიშვნა/გათავისუფლება განახორციელოს სამინისტრომ;
გ) სსიპ „სოციალური მომსახურების სააგენტოს“ ფუნქციები და უფლებამოსილებები შრომისა და დასაქმების ხელშეწყობის მიმაართულებით გადაეცეს სსიპ „შრომისა და დასაქმების ხელშეწყობის სააგენტოს“, რომელიც ჩაითვალოს ამ მიმართულებით სსიპ - სოციალური მომსახურების სააგენტოს უფლებამონაცვლედ. 


მუხლი 2. 
1. ამ დადგენილების პირველი მუხლით გათვალისწინებული ღონისძიებების შესრულების მიზნით, სამინისტრომ:
ა.) უზრუნველყოს რეორგანიზაციის პროცესის კოორდინაცია, ამ მიზნით:	Comment by Tamar Kerdzaia: ტავტოლოგიაა ზედა პუნქტთან (ორჯერაა გამოყენებული სიტყვა - „მიზნით“). ამასთან, ვფიქრობ, „ა.ა“ ქვეპუნქტი შინაარსობრივად უფრო „ა“ პუნქტის გაგრძელებაა და შემდეგ უნდა მოხდეს ქვეპუნქტების ჩაშლა.
ამდენად, სასურველი იქნებოდა, მონიშნული წინადადება შემდენაირად ჩამოყალიბდეს:

ა) უზრუნველყოს რეორანიზაციის პროცესის კოორდინაცია, რისთვისაც წინამდებარე დადგენილების ამოქმედებიდან 5 სამუშაო დღის ვადაში შექმნას სარეორგანიზაციო კომისია (შემდგომში − კომისია), განსაზღვროს მისი მიზნები, ფუნქციები და ამოცანები.  კომისიამ, საჭიროების შემთხვევაში, უზრუნველყოს:

ა.ა) ამა თუ იმ სსიპ-ის საბალანსო მონაცემების მიხედვით, უფლებამონაცვლე სსიპ-თვის გადასაცემი აქტივებისა და მიმდინარე ვალდებულებების, აგრეთვე სამსახურებრივი დოკუმენტაციის (მათ შორის, შესაბამისი საარქივო მასალისა და სხვა დოკუმენტაციის) განსაზღვრა და გადაცემა;
ა.გ) ამ დადგენილების პირველი მუხლით გათვალისწინებული ღონისძიებების განხორციელების მიზნით, კომისიის დებულებით განსაზღვრული სხვა უფლებამოსილებების განხორციელება.
ა.ა) დადგენილების ამოქმედებიდან 5 სამუშაო დღის ვადაში შექმნას სარეორგანიზაციო კომისია (შემდგომში − კომისია), განსაზღვროს მისი მიზნები, ფუნქციები და ამოცანები.  კომისიამ, საჭიროების შემთხვევაში, უზრუნველყოს: 	Comment by Tamar Kerdzaia: უმჯობესია, დაემატოს სიტყვა - „წინამდებარე“.
ა.ბ) ამა თუ იმ შესაბამისი სსიპ-ის საბალანსო მონაცემების მიხედვით, უფლებამონაცვლე სსიპ-თვის გადასაცემი აქტივებისა და მიმდინარე ვალდებულებების, აგრეთვე სამსახურებრივი დოკუმენტაციის (მათ შორის, შესაბამისი საარქივო მასალისა და სხვა დოკუმენტაციის) განსაზღვრა და გადაცემა.
ა.გ) ამ დადგენილების პირველი მუხლით გათვალისწინებული ღონისძიებების განხორციელების მიზნით, კომისიის დებულებით განსაზღვრული სხვა უფლებამოსილებების განხორციელება.	Comment by Tamar Kerdzaia: სასურველია, დაკონკრეტდეს რომელი კომისიის დებულებაზეა საუბარი. თუ იგულისხმება სარეორგანიზაციო კომისია, მაშინ იგი ჯერარშექმნილი კომისიაა და შესაბამისად, მითითებული დებულებაც არ არსებობს. თუ ამგვარი დებულება გვინდა რომ ჰქონდეს საორგანიზაციო კომისიას, მაშინ ზედა პუნქტში, სადაც საუბარია კომისიის მიზნების, ფუნქციებისა და ამოცანების განსაზღვრაზე, უმჯობესია, ასევე, მიეთითოს კომისიის დებულების შექმნაზეც.
ბ) ამ დადგენილებასთან შესაბამისობის უზრუნველსაყოფად საჭირო სამართლებრივი აქტების მომზადებისათვის/მიღებისათვის საჭირო ღონისძიებების განხორციელება.


მუხლი 3.
1. კანონმდებლობით განსაზღვრული ფუნქციებისა და უფლებამოსილებების შეუფერხებლად განხორციელებისა და პროცესების უწყვეტობის მიზნით,  ამ დადგენილების პირველი მუხლით განსაზღვრულ უფლებამონაცვლე ორგანიზაციებმა, საჭიროების შემთხვევაში, უზრუნველყონ შესაბამის საჯარო სამართლის იურიდიული პირების შტატით დასაქმებულ თანამშრომელთა და შტატგარეშე მომუშავეთა უკონკურსოდ გადაყვანა/დანიშვნა შესაბამის თანამდებობებზე, არაუგვიანეს 2019 წლის 31 დეკემბრისა.  	Comment by Natia Khmaladze: გარდამავალი პერიოდი თანამშრომელთა მობილობისთვის ავიღოთ რაღაც თარიღით, იქ იურისტები ემსახურებოდნენ დევნილების პროცესებს, იქ კადრები ანუ არაუგვიანეს რაღაც თრიღისა შესაძებელია რომ მოხდეს ინ=დენტიფიცირება ამ ხალხის და გადაყვანა(ეს ვადა პირობითია და დამოკიდებულია როდის მოხდება ახლების დაფუძნება . 
2. სსიპ-ების მიერ შესაბამის საქმიანობასთან დაკავშირებით მიღებული/გამოცემული სამართლებრივი აქტები ინარჩუნებს იურიდიულ ძალას შესაბამისი ახალი სამართლებრივი აქტების მიღებამდე/გამოცემამდე. ამასთანავე, ინდივიდუალურ ადმინისტრაციულ-სამართლებრივ აქტებში ცვლილებების შეტანის ან მათი ძალადაკარგულად გამოცხადების უფლებამოსილება განახორციელონ უფლებამონაცვლე სამსახურებმა.
3. სამინისტროს სახელმწიფო კონტროლს დაქვემდებარებულ სსიპ-ებს მიეცეთ უფლება ამ დადგენილების პირველი მუხლით განსაზღვრული საკუთარი უფლებამოსილებების განხორციელების მიზნით, ისარგებლონ სამინისტროს/სსიპ-ების ბალანსზე რიცხული შესაბამისი ქონებითა და სამსახურებრივი დოკუმენტაციით (მათ შორის, შესაბამისი საარქივო მასალითა და სხვა დოკუმენტაციით).	Comment by Tamar Kerdzaia: სასურველია აღნიშნულ პუნქტს მეტი სიცხადე შევძინოთ და დაკონკრეტდეს რომელ სსიპ-ებს რომლის ბალანსზე რიცხული ქონებითა და დოკუმენტებით სარგებლობის უფლება ენიჭებათ.  ვიქრობ, აქ საუბარია, რომ უფლებამონაცვლე სსიპ-ებს ენიჭებათ იმ სსიპ-ების ბალანსზე რიცხული ქონებით და დოკუმენტაციით სარგებლობის უფლება, ვისი უფლებამონაცვლეც გახდნენ. 

მუხლი 4. 
დაევალოს საქართველოს ფინანსთა სამინისტროს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს წინადადების საფუძველზე უზრუნველყოს საჭირო ღონისძიებების გატარება სამინისტროსათვის გათვალისწინებული „საქართველოს 2019 წლის სახელმწიფო ბიუჯეტის შესახებ“ საქართველოს კანონის საფუძველზე განსაზღვრული შესაბამისი  პროგრამული კოდებით გათვალისწინებული ასიგნებების უფლებამონაცვლე საბიუჯეტო ორგანიზაციების მიერ განკარგვის მიზნით. 	Comment by Tamar Kerdzaia: წინადადება მცირედით გასამართია.


მუხლი 5. 
ძალადაკარგულად გამოცხადდეს: 
ა) საქართველოს მთავრობის 2018 წლის 14 ნოემბრის N542 დადგენილება „საჯარო სამართლის იურიდიული პირის - „წამლის სააგენტოს დაფუძნების შესახებ“;
ბ) საქართველოს მთავრობის 2014 წლის 13 თებერვლის N144 დადგენილება „საჯარო სამართლის იურიდიული პირის - „საარსებო წყაროებით უზრუნველყოფის სააგენტოს შექმნის შესახებ“.



მუხლი 6. 
1. დადგენილება, გარდა პირველი და მე-5 მუხლებისა,  ამოქმედდეს გამოქვეყნებისთანავე. 
2. დადგენილების პირველი მუხლი (გარდა მე-2 პუნქტისა) და  მე-5 მუხლი ამოქმედდეს 2019 წლის 1 ოქტომბრიდან, ხოლო პირველი მუხლის მე-2 პუნქტი ამოქმედდეს შესაბამის კანონში ცვლილების შეტანის შემდეგ. 	Comment by Natia Khmaladze: ვადები არის პირობითი, მაგრამ ამაზე ადრე დიდი ალბათობით ვერ მოხერხდება. ბუნებრივია გარდა კანონში შესატანი ცვლილებისა, რომელსაც კიდევ თავისი ვადები აქვს


 პრემიერ-მინისტრი						მამუკა ბახტაძე


